
悼亡賦

作者：潘岳　西晉

伊良嬪之初降，幾二紀以迄茲。遭兩門之不造，僃荼毒而��之。嬰生艱之至極，又薄命

而早終。含芬華之芳烈，翩零落而從風。神飄忽而不反，形安得而久安。襲時服於遺質，

表鈆華於餘顏。問筮賓之何期，宵過分而參闌。詎幾時而見之，日眷戀以相屬。聽轍人

之唱籌，來聲呌以連續。聞冬夜之恒長，何此夕之一促。且伉儷之牉合，垂明哲乎嘉禮。

苟此義之不謬，乃全身之半體。吾聞䘮禮之在妻，謂制重而哀輕。旣履氷而知寒，吾今

信其緣情。夕旣昏兮朝旣清，延爾族兮臨後庭。入空室兮望靈座，帷飄飄兮燈熒熒。燈

熒熒兮如故，帷飄飄兮若存。物未改兮人已化，饋生塵兮酒停樽。春風兮泮氷，初陽兮

戒温。逝逍遥兮浸遠，嗟焭焭兮孤魂。

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

